
Foto: roland tasHo

Konferenca e 21 dhjetorit 2010 në Tiranë, me temë “Për një Drejtësi më Transparente, të 

Efektshme dhe të Përgjegjshme në Shqipëri”, u organizua nga USAID, në kuadrin e Programit 

për Forcimin e Sistemit të Drejtësisë në Shqipëri (JuST), në bashkëpunim me Ministrinë e 

Drejtësisë dhe Këshillin e Lartë të Drejtësisë.

“ Në këtë raport bëhet një përmbledhje e ideve 
dhe sugjerimeve, ashtu si dhe e vështirësive dhe 
sfidave që dolën në pah nga diskutimet në grupet 
e punës në konferencë. Në të përfshihet edhe një 
përmbledhje e veprimtarive që do të ndërmerren 
nga projekti, si rezultat i këtyre diskutimeve.”

HyrJe
pJesa e parë

në datën 21 dhjetor 2010, 

Agjencia e Shteteve të 

Bashkuara për Zhvillim 

Ndërkombëtar (USAID), në 

bashkëpunim me ministrinë e 

drejtësisë dhe këshillin e lartë të 

Drejtësisë, organizoi një konferencë 

kombëtare të titulluar “për një 

Drejtësi më Transparente, të 

Efektshme dhe të Përgjegjshme në 

Shqipëri”. 

Kjo konferencë kishte dy synime, 

së pari, prezantimin e programit 

të ri pesëvjeçar të USAID-it për 

Forcimin e sistemit të drejtësisë në 

Shqipëri (juST) dhe së dyti, fillimin 

e diskutimeve me partnerët e 

projektit mbi sfidat dhe mundësitë 

me të cilat ballafaqohet sot sistemi i 

drejtësisë në vend. 

Për herë të parë kjo konferencë 

mblodhi së bashku kryegjyqtarë dhe 

kancelarë nga gjykata në të gjithë 

Shqipërinë, përfaqësues të shoqatave 

të gjyqtarëve, drejtues të Dhomës 

Kombëtare të Avokatisë dhe të 

dhomave rajonale, përfaqësues nga 

organizata të shoqërisë civile, media 

dhe një sërë organizatash e donatorë 

të lidhur me sistemin e drejtësisë.

në këtë raport bëhet një 

përmbledhje e ideve dhe 

sugjerimeve, ashtu si dhe e 

vështirësive dhe sfidave që dolën 

në pah nga diskutimet në grupet e 

punës në konferencë. 

Në të përfshihet edhe një 

përmbledhje e veprimtarive që 

do të ndërmerren nga projekti, si 

rezultat i këtyre diskutimeve.   

HyrJe 5



Në fillim të konferencës, Drejtori i Misionit të USAID-it në Shqipëri, Z. Joseph Williams, 

prezantoi synimet e projektit pesëvjeçar JuST për forcimin e sistemit të drejtësisë në Shqipëri.

ministri i Drejtësisë,         

Z. Bujar Nishani, 

Zëvendës Kryetari i 

Këshillit të Lartë të Drejtësisë, Z. 

kreshnik spahiu dhe drejtori i 

Misionit të USAID-it në Shqipëri, Z. 

joseph C. Williams, mbajtën fjalimet 

përshëndetëse në konferencë.

Në fjalën e tij, Z. Williams ritheksoi 

angazhimin e qeverisë së Shteteve 

të bashkuara të amerikës për të 

vazhduar ndihmën për forcimin e 

shtetit ligjor dhe mirëqeverisjes në 

Shqipëri. 

ministri i drejtësisë nishani dhe 

Zëvendës Kryetari i Këshillit 

të lartë të drejtësisë kreshnik 

Spahiu vunë në dukje rëndësinë e 

mbledhjes së bashku të të gjithë 

aktorëve kryesorë për të diskutuar 

mbi çështje të ngutshme që kanë 

të bëjnë me nevojën për një 

funksionim më transparent dhe të 

efektshëm të gjykatave shqiptare. 

“ Në fjalën e tij, Z. Williams ritheksoi 
angazhimin e qeverisë së Shteteve të 
Bashkuara të Amerikës për të vazhduar 
ndihmën për forcimin e shtetit ligjor dhe 
mirëqeverisjes në Shqipëri.”

FJalimet e HapJes
pJesa e dytë

pjesëmarrësit në konferencë 

u ndanë në grupe pune 

sipas tre komponentëve të 

projektit. Çështjet për diskutim u 

përcaktuan me qëllim formulimin 

e prioriteteve dhe qasjeve që do 

të orientojnë ndihmën që projekti 

juST do të ofrojë. Moderatorë të 

grupeve të punës u përzgjodhën 

drejtues të njohur nga gjyqësori, 

shoqëria civile dhe avokatia. Në 

secilin prej grupeve u caktua 

një raportues, i cili prezantoi 

konkluzionet dhe rekomandimet 

në seancën përfundimtare të 

konferencës.

“ Çështjet për diskutim në tre grupet 
e punës u përcaktuan me qëllim 
formulimin e prioriteteve dhe 
qasjeve që do të orientojnë ndihmën 
që projekti JuST do të ofrojë.”

përmbledHJe
e diskutimeve
në grupet e punës 
dHe konkluzionet
për proJektin Just

pJesa e tretë

RAPORTI I KONFERENCËS: “PËR NjË DREjTËSI MË TRANSPARENTE, TË EFEKTShME DhE TË PËRGjEGjShME”- 21 DhjETOR 2010

përmbledHJe e diskutimeve në grupet e punës dHe konkluzionet për proJektin Just 9



RAPORTI I KONFERENCËS: “PËR NjË DREjTËSI MË TRANSPARENTE, TË EFEKTShME DhE TË PËRGjEGjShME”- 21 DhjETOR 2010

përmbledHJe e diskutimeve në grupet e punës dHe konkluzionet për proJektin Just10

Moderator:  Ervin Metalla, Kryetar i Gjykatës së 

rrethit durrës

Lehtësuese: Olta Lolo, Specialiste për Gjykatat, 

projekti Just

Grupi I përbëhej nga kryegjyqtarë, përfaqësues të Shoqatës 

Kombëtare të Gjyqtarëve, Unionit të Gjyqtarëve, zyrtarë 

nga Ministria e Drejtësisë, përfaqësues nga Zyra e 

Administrimit të Buxhetit Gjyqësor, nga shoqëria civile dhe 

donatorë ndërkombëtare. Diskutimet në grup u organizuan 

rreth çështjeve në vijim:    

•	 përmirësimi i menaxhimit të fluksit të çështjeve gjyqësore

•	 mbajtja e procesverbalit të plotë (fjalë për fjalë) gjatë 

seancave gjyqësore

•	 Roli i shoqatave të gjyqtarëve në përmirësimin e 

gjyqësorit

•	 roli i gjyqtarëve për përmirësimin e efikasitetit në 

trajtimin e çështjeve gjyqësore (p.sh., reduktimi i 

çështjeve të mbartura, programet e ndërmjetësimit, 

shfrytëzimi efikas i sallave të gjyqit)

PËRMIRËSIMI I MENAxhIMIT TË FLUKSIT TË ÇËShTjEvE 

gJyqësore

Çështja e parë që u diskutua në grup ishte administrata 

gjyqësore dhe menaxhimi i fluksit të çështjeve. Shumica 

e diskutimeve u përqendruan në nevojën për të pasur 

më shumë salla gjyqesh dhe një planifikim e shfrytëzim 

më të mirë të tyre. Shumë nga pjesëmarrësit që morën 

fjalën theksuan nevojën që seancat gjyqësore të jenë të 

hapura për publikun dhe vunë në dukje numrin e kufizuar 

të sallave të gjyqit si një pengesë e konsiderueshme për 

përmbushjen e këtij parimi themelor. Drejtori i Zyrës së 

Administrimit të Buxhetit Gjyqësor informoi grupin se 

gjykatat e sapondërtuara po vënë një zbatim në standard 

i cili përcakton dy gjyqtarë për çdo sallë gjyqi. Situata po 

përmirësohet edhe në ato gjykata që janë rindërtuar ose 

rinovuar, por në gjykatat më të vjetra nuk ka kushte për 

një menaxhim të mirë të sallave të gjyqit.  

Grupi i:  ÇështjEt aktuaLE të GjyqësOrit në shqipëri

Përballë këtij realiteti, pjesëmarrësit ofruan një sërë 

zgjidhjesh në lidhje me problemin bazë të mungesës 

së sallave të mjaftueshme të gjyqit. Sugjerimet kishin të 

bënin me përdorimin e programeve kompjuterike që 

ndihmojnë në planifikimin e shfrytëzimit të sallave të gjyqit; 

riorganizimin e kalendarëve të gjykatave dhe zgjatjen e orarit 

të gjykatave me seanca gjatë pasdites ose në fillim mbrëmje. 

Programi kompjuterik për të menaxhuar shfrytëzimin e 

sallave të gjyqit u vlerësua si një ide pozitive me kusht që 

ai të bëhet pjesë e sistemit të standardizuar të menaxhimit 

të çështjeve gjyqësore - ICMIS, i cili po shtrihet në të gjitha 

gjykatat. Një numër folësish theksuan rëndësinë e zhvillimit 

të seancave me dyer të hapura. Pati konsensus që të gjitha 

seancat dëgjimore duhet të jenë publike.

MBAjTjA E PROCESvERBALIT TË PLOTË (FjALË PËR 

FjALË) GjATË SEANCAvE GjyqËSORE

Në lidhje me nevojën për mbajtjen e procesverbaleve 

të plota të seancave gjyqësore, pati një diskutim të gjerë 

mbi një sërë çështjesh që kanë të bëjnë me regjistrimin 

audio të gjyqeve. Pjesëmarrësit folën lidhur me çështjen e 

transkriptimit të seancave të regjistruara, duke theksuar 

se nuk ka nevojë të zbardhen çdo regjistrim, sidomos për 

çështjet që nuk apelohen. U sugjerua dhe ideja që palët 

të mund të pajisen me një kopje të regjistrimit kundrejt 

pagesës së një tarife të caktuar, gjë e cila do të sillte edhe të 

ardhura për gjykatat. Po ashtu, u sugjerua dhe mundësia e 

publikimit të regjistrimeve audio në internet. Në një kuadër 

të përgjithshëm u konsiderua e nevojshme organizimi i 

një programi trajnimi për administratën gjyqësore mbi 

përdorimin e sistemit të menaxhimit të çështjeve të 

regjistruara. Pjesëmarrësit u shprehën dakord se regjistrimi 

audio çon në forcimin e integritetit të proceseve në gjykata 

dhe në përmirësimin e imazhit që publiku ka për gjyqësorin.   

roli i sHoqatave të gJyqtarëve në përmirësimin 

e gJyqësorit

Folës vunë në dukje se të dyja shoqatat e gjyqtarëve kanë 

qenë efikase në punën e tyre, por sugjeruan se duhet të 

ekzistojë vetëm një organizatë e tillë për të pasur një 



RAPORTI I KONFERENCËS: “PËR NjË DREjTËSI MË TRANSPARENTE, TË EFEKTShME DhE TË PËRGjEGjShME”- 21 DhjETOR 2010

përmbledHJe e diskutimeve në grupet e punës dHe konkluzionet për proJektin Just 11

1. Përfaqësuesi i OSBE-së prezantoi tre rekomandime që parashikohen të propozohen në kuadër të projektit të OSBE-së për  shtetin ligjor. Së pari, do të 
rekomandohet autorizimi i një forme të “gjykimit në mungesë”, kur palët nuk marrin pjesë në gjyq.  Kjo synon forcimin e aftësisë së gjyqësorit për të kontrolluar 
kalendarin e gjykatave. Së dyti, do të propozohet që seancat përgatitore të ristrukturohen në mënyrë të tillë që të mundësojnë më shumë shkëmbim të 
informacionit që lidhet me çështjen me shkrim, duke synuar përshpejtimin e procesit. Së fundi, do të rekomandohet përdorimi i një sistemi për të përmirësuar 
njoftimin e palëve mbi ndryshimet në planifikimin e seancave. Veç këtyre, përfaqësuesja e OPDAT sugjeroi se kompetencës së gjyqtarëve për të kontrolluar 
kalendarin e gjykatave duhet t’i shtohet edhe një lloj e drejte për vendosjen e sanksioneve në rast mosbindjeje, ashtu si edhe në shumë shtete të tjera, për të 
siguruar që avokatët ta respektojnë me seriozitet detyrimin për t’u paraqitur në kohë. OPDAT po punon për reformën e Kodit të Procedurës Penale dhe synon të 
mbështetet edhe te projekti JuST për të koordinuar nismat dhe dialogun me drejtuesit e gjykatave lidhur me idetë dhe sugjerimet për përmirësim në këtë drejtim.

pjesëmarrje më të gjerë të gjykatësve. Grupi u shpreh 

dakord me faktin se shoqatat e gjyqtarëve, duke qenë 

“zëri i gjyqësorit”, luajnë një rol thelbësor në diskutimin 

e çështjeve që ai has. Përfaqësuesit e të dyja organizatave 

thanë se sfidat e tyre kryesore në të ardhmen kishin 

të bënin me aktivizimin dhe integrimin e mëtejshëm 

të shoqatave të tyre në organizatat ndërkombëtare të 

gjyqtarëve. Pati konsensus që shoqatat e gjyqtarëve duhet 

të luajnë rolin e tyre në ofrimin e trajnimeve për gjyqtarët.  

roli i gJyqtarëve për përmirësimin e 

EFIKASITETIT NË TRAjTIMIN E ÇËShTjEvE GjyqËSORE 

(P.Sh., REDUKTIMI I ÇËShTjEvE TË MBARTURA, 

PROGRAMET E NDËRMjETËSIMIT, ShFRyTËZIMI EFIKAS 

I SALLAvE TË GjyqIT)

pjesëmarrësit ranë dakord që gjyqtarët mund dhe duhet 

të luajnë një rol kyç në kontrollimin e kalendarit të 

gjykatës dhe në reduktimin e zgjatjeve të panevojshme 

të çështjeve. Nga donatorët ndërkombëtarë u ofruan 

disa sugjerime për të përmirësuar ecurinë e çështjeve 

në sistemin gjyqësor1. Në grup pati një diskutim të gjallë 

mbi konceptin e ndërmjetësimit si një strategji për të 

reduktuar çështjet e mbartura. Folësit u shprehën dakord 

që, edhe pse në gjykatat e mëdha numri i çështjeve të 

zgjidhura përmes ndërmjetësimit është shumë i vogël e i 

parëndësishëm, ndërmjetësimi përbën një hap premtues në 

drejtimin e duhur. Gjykatësit theksuan nevojën për rritje të 

ndërgjegjësimit publik si dhe të gjyqësorit mbi programet e 

ndërmjetësimit dhe mënyrën se si ato funksionojnë.

konkluzionet për proJektin Just dHe Hapat e 

mëteJsHme

Diskutimet e zhvilluara si dhe çështjet e ngritura, duke 

përfshirë problematikat që duhen pasur në vëmendje, do të 

merren parasysh nga projekti juST, tek ai fillon punën për të 

ndihmuar institucionet shqiptare për arritjen e “një drejtësie 

më transparente, të efektshme dhe të përgjegjshme”. Më 

specifikisht, bazuar në  diskutimin për një planifikim e 
shfrytëzim më të mirë të sallave të pakta të gjyqeve, projekti 
do të angazhojë një ekspert që të kryejë një studim të 
shfrytëzimit të sallave në gjykatat më të ngarkuara, si dhe 
do të punojë me drejtuesit e gjykatave për të vënë në jetë 
rekomandimet e dhëna. Duke marrë parasysh mbështetjen 
e gjerë për regjistrimet audio që u shpreh gjatë diskutimeve 
të grupit të punës, projekti do të shqyrtojë, në bashkëpunim 
me Ministrinë e Drejtësisë dhe drejtuesit e gjykatave, 
mundësitë e ndryshme teknologjike që ekzistojnë për të 
realizuar dhe vënë në dispozicion procesverbale të plota 
(duke përfshirë edhe regjistrimet audio). vëmendje e veçantë 
do t’i kushtohet krijimit të infrastrukturës së teknologjisë së 
informacionit që ofron zgjidhjet më të mira në të ardhmen. 
Çështjet lidhur me politikat publike, të cilat u diskutuan nga 
grupi i punës, do të mbahen në vazhdimësi në vëmendje së 
bashku me nevojat infrastrukturore.     

Nga diskutimi dolën mjaft komente të dobishme mbi 
mënyrat e përmirësimit të ecurisë së çështjeve gjyqësore 
në sistem për të përftuar reduktimin e çështjeve të 
mbartura dhe rritjen e përgjithshme të efektshmërisë dhe 
efikasitetit në gjykata. Përsa i përket rolit të zgjidhjeve 
alternative të mosmarrëveshjeve në sistemin e drejtësisë, 
vihet re si entuziazëm ashtu dhe skepticizëm. Për shtrirjen 
e ndërmjetësimit, qëndrimi i drejtuesve të gjykatave dhe 
mbështetja nga gjyqësori janë thelbësore. Për këtë arsye, 
projekti juST do të studiojë mundësitë për të shfrytëzuar 
modelin e programit të pilotuar në gjykatën e rrethit 
Gjyqësor Durrës. Si përfundim, vihet re se pothuajse të 
gjitha idetë e propozuara kanë efekte buxhetore për 
gjyqësorin. Për të realizuar disa prej tyre do të nevojiten 
investime të reja. Disa të tjera, të paktën potencialisht, mund 
të gjenerojnë burime të reja të ardhurash për gjykatat. Si 
rrjedhojë, projekti juST synon të bashkëpunojë ngushtë me 
zyrën e administrimit të buxhetit gjyqësor gjatë të gjithë 
kohëzgjatjes së tij, pasi synimi është që të jepet mbështetje 
vetëm aty ku ekziston një strategji e duhur për reforma të 
qëndrueshme përtej përfundimit të këtij projekti.

Moderatore: juliana hoxha, Drejtore, “Partnerët 

Shqipëri”

Lehtësuese:  Entela pinguli, Drejtuese e 

Komponentit për Angazhimin Civil projekti juST

Grupi i dytë i punës përbëhej nga përfaqësues të gjykatave, 

shumica kancelarë, si dhe përfaqësues të organizatave 

joqeveritare (OjF) dhe medias.

diskutimet

Diskutimet në grup filluan me mbledhjen e ideve të 

pjesëmarrësve në përgjigje të pyetjeve të mëposhtme: 

•	 Cili është imazhi që ka krijuar publiku për punën e 

gjyqësorit?

•	 sa i kupton publiku procedurat e gjykatës?

•	 Cilat janë marrëdhëniet aktuale mes gjykatave dhe 

shoqërisë civile, mes gjykatave dhe medias dhe si mund 

të përmirësohen ato? 

Në vijim u zhvillua një ushtrim në grup, ku u dhanë 

sugjerime për përmirësime. Pjesëmarrësit në grupin e dytë 

vunë drejtpërdrejt në dukje se publiku ka një perceptim 

negativ për gjyqësorin në Shqipëri, për shkak të nivelit të 

lartë të korrupsionit dhe keqmenaxhimit të procedurave 

në gjykata. Problemet dhe sfidat me të cilat përballet 

sistemi konfirmohen nga një numër vrojtimesh publike mbi 

situatën në gjyqësor. Ato identifikojnë një sërë problemesh 

që lidhen me mungesën e profesionalizmit të gjyqtarëve, 

praktikat e politikat korruptive, mungesën e transparencës 

së gjyqësorit ndaj publikut, mungesës së organeve që 

monitorojnë sistemin gjyqësor, etj.. Megjithatë, grupi ndau 

të njëjtin mendim,se ekzistojnë disa modele pozitive për 

gjykatat, gjyqtarët e kancelarët, vetëm në bazë të të cilave 

mund të ecet përpara. Për më tepër, grupi pranoi edhe 

rëndësinë e angazhimit të shoqërisë civile për të rritur 

presionin publik në mënyrë që shqipëria të ketë gjykata më 

të mira dhe një drejtësi më të mirë. 

Grupi ii:  ndërtiMi i MarrëdhëniEvE Më të Mira MEs 
GjykatavE, MEdias dhE shOqërisë civiLE

konkluzionet kryesore

Folësit u shprehën dakord se gjykatësit duhet t’i bëjnë 

procedurat në gjykata më transparente duke zbatuar 

rregulloren e sapo-shpallur për marrëdhëniet e gjykatës 

me publikun. Kjo rregullore parashikon krijimin e disa 

kioskave të informacionit brenda gjykatave, të cilat duhet 

të merren me informimin dhe shërbimet për publikun. 

Në të ardhmen duhet të ofrohet asistencë paralelisht 

për ndërtimin e kapaciteteve të gjykatave për zbatimin e 

kësaj rregulloreje dhe për të ndërgjegjësuar përfaqësuesit 

e medias dhe shoqërisë civile lidhur me rolin e tyre në 

monitorimin e këtij procesi. Diskutimet e grupit II theksuan 

rolin thelbësor të medias për gazetari investigative cilësore 

dhe sidomos në pasqyrimin e historive të suksesit në 

sistemin e drejtësisë. Këto duhet të promovohen më 

shumë përmes kanaleve mediatike më të strukturuara dhe 

të pavarura. Disa nga konkluzionet e këtyre diskutimeve 

mund të vihen në jetë përmes komponentëve të ndryshëm 

të projektit juST, sidomos ato që lidhen me ndërtimin e 

kapaciteteve të OjF-ve dhe medias, me synim përmirësimin 

e monitorimit të sistemit të drejtësisë dhe raportimit 

në mënyrë më profesionale mbi të. Folësit sugjeruan që 

gjykatat duhet të angazhohen më tepër për të siguruar 

transparencë dhe pavarësi në gjyqësor përmes krijimit 

të mekanizmave të “monitorimit” në bashkëpunim me 

shoqërinë civile dhe median, realizimit të ndryshimeve të 

nevojshme legjislative për t’u hequr gjyqtarëve të drejtën 

e imunitetit, si dhe përmirësimit të zbatimit të konventave 

ndërkombëtare gjatë hartimit të vendimeve. 

rekomandimet për gJykatat

pjesëmarrësit në grupin e dytë dhanë disa sugjerime lidhur 

me zgjidhjet alternative përmes të cilave gjykatat mund 

të përmirësojnë nivelin e të kuptuarit të rregullave dhe 

procedurave gjyqësore nga publiku:

•	 Gjykatat duhet të punojnë për të vënë në zbatim 

rregulloren e re të shpallur nga ministria e drejtësisë 

për marrëdhëniet e gjykatave me publikun; 

•	 Duhet të rritet kapaciteti i gjyqtarëve, kancelarëve dhe 

personelit të marrëdhënieve me publikun në gjykata në 

drejtim të informimit të medias dhe raporteve me të;  

•	 duhet të mbahen dhe të zgjerohen më tej kioskat 

e informacionit publik duke siguruar për to burime 

njerëzore e financiare;    

•	 Kioskat e informacionit publik duhet të ofrojnë kalendarin 

e përditësuar të seancave gjyqësore, si dhe informacion 

mbi procedurat e gjykatave, ndërkohë që duhet të ketë 

një person përgjegjës për marrëdhëniet me publikun. 

rekomandimet për oJF-të dHe median 

Sugjerimet mbi rolin e OjF-ve dhe medias për të 

përmirësuar kuptimin e procedurave të gjykatës nga 

publiku përfshijnë: 

•	 Informimin dhe edukimin e publikut për procedurat 

e gjykatave përmes projekteve dhe fushatave 

ndërgjegjësuese;  

•	 Edukimin e brezit të ri përmes përgatitjes së kurrikulave 

juridike në shkolla (lidhur me të drejtat dhe detyrimet 

civile), në bashkëpunim me Ministrinë e Arsimit dhe 

të Drejtësisë si dhe përfshirjes së edukimit juridik në 

programin mësimor mbarëkombëtar;

•	 Monitorimin e procedurave të gjykatave për çështje 

të caktuara, duke përfshirë  procesin, seancat, afatet 

kohore, vendimet, etj.; 

•	 Monitorimin, investigimin dhe raportimin e çështjeve 

specifike të së drejtës civile, që prekin më nga afër 

njerëzit (si p.sh. të drejtat e pronësisë), të cilat jo 

gjithmonë tërheqin vëmendjen e medias.  

marrëdHëniet aktuale mes gJykatave dHe 

ShOqËRISË CIvILE,  MES GjyKATAvE DhE MEDIAS 

dHe si mund të përmirësoHen ato

Grupi arriti në përfundimin se media dhe OjF-të duhet të 

ndihmojnë gjykatat për të qenë më transparente, si dhe 

renditi një sërë hapash që ata mund të ndërmarrin në 

mënyrë që të monitorojnë cilësinë e gjyqësorit (seancat 

gjyqësore, procedurat në gjykata, dokumentacionin, 

vendimet). Për të dhënë kontributin e tyre, OjF-të duhet 

të ngrenë kapacitetet për të kuptuar më mirë procedurat 

gjyqësore, për të pasur njohuri më të gjera për kuadrin 

ligjor, si dhe për të identifikuar indikatorët e matjes 

së ecurisë së punës, të cilët janë të nevojshëm për të 

vlerësuar cilësinë e shërbimeve të tyre për gjykatat dhe 

publikun. OjF-të duhet të hartojnë strategji mbi mënyrën 

se si ato (OjF-të dhe media) duhet të informojnë publikun 

mbi rezultatet e punës së tyre monitoruese dhe se si 

të vlerësojnë në mënyrë të vazhdueshme shërbimet e 

gjykatës.   

grupi evidentoi nevojën për krijimin e lidhjeve dhe 

shkëmbimeve të vazhdueshme ndërmjet zëdhënësve të 

gjykatave, kancelarëve dhe gjyqtarëve nga njëra anë dhe 

OjF-ve dhe medias nga ana tjetër. Ky bashkëpunim duhet të 

nisë me identifikimin e interesave të përbashkëta, sqarimin 

e roleve dhe përgjegjësive përkatëse, organizimin e një 

presioni të vazhdueshëm publik kundrejt gjyqësorit, si 

dhe përmbushjen e rolit si interpretues të mesazheve të 

gjykatave për publikun. Përveç informimit e ndërgjegjësimit 

publik, grupi vuri në dukje se media duhet të bëjë më 

shumë që të rrisë kapacitetet investiguese duke realizuar 

më shumë trajnime për gazetarinë investigative, që duhet 

të jetë në të njëjtën kohë edhe etike. Nga ana tjetër, 

media nuk duhet vetëm të kritikojë, por edhe të sjellë 

në vëmendjen e publikut shembuj pozitivë ku fiton e 

drejta. Një gjë e tillë do të ishte shumë frymëzuese dhe 

do të ndihmonte në krijimin e besueshmërisë së publikut 

te media si dhe tek aktorët e tjerë të përfshirë në këtë 

proces. 

pjesëmarrësit u shprehën dakord se gazetarët duhet të 

kontribuojnë me më tepër profesionalizëm në kanale 

mediatike të pavarura. Gjithashtu, grupi ishte i mendimit se 

roli i dy shoqatave të gjyqtarëve duhet të forcohet edhe 

më tej, duke fuqizuar zërin e tyre të bashkuar për gjykata 

më transparente. Një rekomandim i rëndësishëm i grupit 

ishte krijimi i një qendre për gazetarinë investigative jashtë 

ndikimit politik.

Moderator:  Maksim haxhiaj, President i Dhomës 

Kombëtare të Avokatisë

Lehtësues:  roland Gjoni, Drejtues i Komponentit të 

Arsimimit juridik, projekti juST

grupi i tretë përbëhej nga drejtues të dhomës kombëtare 

të Avokatisë (DhKASh) dhe dhomave rajonale, si dhe 

profesorë të juridikut dhe gjyqtarë. Diskutimi u përqendrua 

në të ardhmen e sistemit të arsimimit juridik në shkollat 

publike e private të drejtësisë, si dhe në gjendjen aktuale 

dhe sfidat në procesin rregullues të avokatisë në Shqipëri, 

duke prekur çështjet e mëposhtme:

•	 Gjendja aktuale e arsimimit juridik në Shqipëri;

•	 Roli i Dhomës Kombëtare të Avokatisë dhe dhomave 

rajonale në rregullimin e profesionit ;

•	 Përmirësimi i programit të arsimimit vazhdues ligjor për 

avokatinë.

gJendJa aktuale e arsimimit Juridik në sHqipëri

diskutimet 

pjesëmarrësit në grupin e tretë u shprehën dakord se 

shtimi i tepërt i shkollave juridike publike e private ka 

Grupi iii: FOrciMi i arsiMiMit juridik dhE avOkatisë

konkluzionet për proJektin Just dHe Hapat e 

mëteJsHme

Projekti juST përfitoi së tepërmi nga diskutimet e gjera të 

grupit. vlen për t’u përmendur konsensusi mbi nevojën për 

gjykata më transparente dhe të orientuara drejt publikut, 

rolin konstruktiv të OjF-ve dhe medias në monitorimin 

e gjykatave, si dhe edukimin e publikut për funksionimin 

e gjyqësorit. Projekti juST do të punojë për të rritur 

aksesin në gjykata përmes rregullores së miratuar së 

fundmi nga Ministria e Drejtësisë (aty ku është e mundur), 

si një platformë për bashkëpunim më të mirë ndërmjet 

gjykatave, publikut të gjerë dhe OjF-ve. Gjithashtu, projekti 

do të mbështesë forcimin e kapaciteteve të OjF-ve, në 

mënyrë të tillë që ato t’i kuptojnë më mirë gjykatat dhe t’i 

monitorojnë ato më me efikasitet. Në përfundim, projekti 

juST e mbështeti konkluzionin mbi nevojën për krijimin e 

një qendre të pavarur të gazetarisë investigative. Ai do të 

punojë më tej për të përcaktuar detajet për hapjen e kësaj 

qendre dhe për ta kthyer atë në një forum alternativ për 

gazetarët investigativë. 

ndikuar negativisht në cilësinë e të diplomuarve. Për 

shkak të mungesës së profesorëve të mjaftueshëm dhe 

të procedurave jo tepër të rrepta për licencimin dhe 

akreditimin e shkollave juridike private, studentët që 

diplomohen nga këto të fundit shfaqin shumë mangësi në 

edukim. Në verën e vitit 2011 numri i studentëve që do të 

diplomohen në pesëmbëdhjetë shkolla juridike publike e 

private do të jetë rreth gjashtëmijë. Një gjë e tillë i shton 

avokatisë një numër të madh të diplomuarish me mangësi 

të konsiderueshme nga shkolla, pasi nga këta gjashtëmijë, 

të paktën dymijë pritet të japin provimin e avokatisë dhe 

eventualisht ta praktikojnë këtë profesion.   

Ky kontingjent i pakontrolluar dhe joprofesional i të 

diplomuarve në fakultetet juridike e përball me një sërë 

problemesh. Së pari, numri i madh i studentëve e bën 

mjaft të vështirë menaxhimin e praktikës së detyrueshme 

njëvjeçare ligjore që këta studentë duhet ta kryejnë pranë 

studios së një avokati të licencuar. Së dyti, po bëhet gjithnjë 

e më e vështirë për Dhomën Kombëtare të Avokatisë 

të administrojë provimin e avokatisë për kandidatët 

e interesuar. Edhe pse vetëm 35-40% e aplikantëve e 

kalojnë këtë provim, shumica e atyre që ngelin, synojnë 

t’i nënshtrohen përsëri provimit gjatë viteve në vijim. Së 

treti, mungesa e trajnimit ligjor fillestar si dhe atij vazhdues 



RAPORTI I KONFERENCËS: “PËR NjË DREjTËSI MË TRANSPARENTE, TË EFEKTShME DhE TË PËRGjEGjShME”- 21 DhjETOR 2010

përmbledHJe e diskutimeve në grupet e punës dHe konkluzionet për proJektin Just 15

që duhet të ofrohen nga DhKASh dhe dhomat rajonale 

të avokatisë, e bën të pamundur adresimin qoftë edhe 

pjesërisht të mangësive edhe pas marrjes së licencës për 

të praktikuar avokatinë. Për rrjedhojë, numri i avokatëve 

me kualifikim të mangët po rritet çdo vit dhe në fushën 

e arsimimit juridik dhe avokatisë nuk ekziston asnjë 

mekanizëm i përshtatshëm për ta frenuar këtë fluks.  

konkluzionet kryesore

pjesëmarrësit ranë dakord se për të rritur cilësinë e 

personave të diplomuar në shkollat juridike, të cilët 

do të bëhen avokatë, nevojitet një shkollë juridike 

publike më e fortë, si dhe procedura më të rrepta për 

licencimin dhe akreditimin e fakulteteve juridike private. 

Shumica e pjesëmarrësve gjithashtu u bashkuan në 

përfundimin se Dhoma Kombëtare e Avokatisë ka një 

rol të pazëvendësueshëm për një menaxhim më të mirë 

të praktikës të detyrueshme njëvjeçare për të sapo-

diplomuarit në juridik, si dhe për krijimin e programeve të 

trajnimit fillestar, para dhënies së provimit të avokatisë, si 

dhe të arsimimit vazhdues ligjor për avokatët e licencuar.   

rekomandimet

•	 ministria e arsimit duhet të zbatojë rregulla e procedura 

më të rrepta për licencimin e fakulteteve juridike 

private; 

•	 Programet mësimore, kredencialet e profesorëve dhe 

rregullat e provimeve duhet të shqyrtohen imtësisht 

gjatë aplikimit të shkollave private për licencë; 

•	 Sistemi i akreditimit duhet të jetë më i detajuar, me 

shtrirje më të gjerë dhe më i rreptë;   

•	 Nevojitet krijimi i një klinike ligjore të mirë-financuar 

dhe me staf të përshtatshëm për të adresuar mungesën 

e aftësive praktike të studentëve të juridikut; 

•	 Përveç klinikës ligjore, shkolla juridike duhet të ofrojë 

mundësi më të mira për kryerjen e stazhit për studentët 

e vitit të fundit;   

•	 Pas diplomimit, duhet të bëhet një menaxhim më i mirë 

i praktikës njëvjeçare të detyrueshme për të sapo-

diplomuarit dhe kjo duhet të mbikëqyret rigorozisht nga 

Dhoma Kombëtare e Avokatisë dhe nga zyrat avokatore 

ku këta studentë punojnë; 

•	 të diplomuarit nuk duhet të lejohen që të japin 

provimin e avokatisë para se të vlerësohen për ecurinë 

e tyre gjatë praktikës së detyrueshme njëvjeçare dhe pa 

ndjekur paraprakisht një sërë kursesh të detyrueshme 

ligjore si pjesë e kurrikulës së trajnimit fillestar; 

•	 mund të ngrihet një qendër kombëtare e trajnimit ligjor 

për të organizuar trajnimet fillestare para dhënies së 

provimit të avokatisë, me qëllim që të filtrohet numri 

gjithnjë e në rritje i të diplomuarve në degën juridike që 

duan të japin këtë provim;  

•	 Duhet të krijohet programi i arsimimit vazhdues ligjor 

për të adresuar kështu boshllëkun e njohurive të 

avokatëve të licencuar, si dhe për të informuar avokatët 

mbi zhvillimet e fundit legjislative.   

roli i dHomës kombëtare të avokatisë 

dHe dHomave raJonale në rregullimin e 

proFesionit

diskutimet 

Presidenti i DhKASh, i cili ishte dhe moderatori i grupit 

II, bëri një përmbledhje të shkurtër të aktivitetit të kësaj 

dhome, duke nënvizuar faktin se tashmë avokatët janë 

të regjistruar, kanë dokument identiteti dhe uniformën 

e avokatëve (togën), që jepen nga kjo Dhomë. DhKASh 

ka miratuar Statutin, Kodin e Etikës dhe ka ngritur një 

Komitet Disiplinor. Ajo ka arritur të shmangë ndërhyrjet 

politike dhe është tashmë një organizatë ligjërisht dhe 

praktikisht e vetë-rregulluar dhe e pavarur.  

Numri i avokatëve të licencuar është më shumë se 

2000 dhe rreth 1200 prej tyre e praktikojnë aktivisht 

këtë profesion. Nga këta 1200 avokatë praktikantë, 

afërsisht 80% e paguajnë kuotën e anëtarësisë prej 100 

Euro. Presidenti i DhKASh vuri në dukje edhe faktin 

se Dhoma ka ngritur së fundi një Departament Trajnimi 

për të mbikëqyrur dhe organizuar programet e trajnimit 

për avokatët. DhKASh gëzon tashmë edhe statusin 

e vëzhguesit në Këshillin e Dhomave dhe Shoqatave 

juridike të Evropës (CCBE) dhe merr pjesë në takimet 

ndërkombëtare që lidhen me avokatinë.

Megjithatë, përveç vlorës, Durrësit dhe Tiranës, shumica 

e dhomave rajonale kanë aktivitet të zbehtë dhe nuk 

kanë ambiente të mjaftueshme zyrash, ku mund të bëjnë 

takimet e tyre, të diskutojnë e të marrin vendime. Asnjë 

nga dhomat nuk ka personel me kohë të plotë dhe 

vetëm Dhoma e vlorës, e cila së fundi bleu ambiente të 

përshtatshme për zyrat e saj, është në proces të punësimit 

të personelit me kohë të plotë. Disa nga pjesëtarët e grupit 

kritikuan projektet e ndihmës së huaj për mbështetjen e 

tyre të fokusuar vetëm tek gjyqtarët, prokurorët dhe për 

asistencën shumë të vogël që i kanë dhënë avokatisë.  

Pjesëmarrësit folën edhe për etikën dhe nevojën për një 

komitet disiplinor më aktiv të Dhomës Kombëtare, por 

kjo çështje nuk u shoqërua nga një diskutim i mjaftueshëm. 

Pjesëmarrësit ranë dakord se shumë avokatë që nuk janë 

të regjistruar dhe nuk paguajnë taksat, po shkelin rregullat 

e konkurrencës së ndershme mes avokatëve. Ata sugjeruan 

që gjyqtarët mund të luajnë një rol në adresimin e kësaj 

çështjeje, duke ndjekur shembullin e Gjykatës së Rrethit 

të Kavajës, ku kryegjyqtari i kërkoi Tatimeve një listë të 

avokatëve që nuk kishin paguar taksat, me qëllim që të 

mos e lejonte praninë e tyre në gjykatë. U diskutua edhe 

mundësia e ndryshimeve legjislative për të ç’anëtarësuar ata 

avokatë që nuk paguajnë taksat apo shkelin rregullat e etikës 

profesionale. Financiarisht DhKASh është e konsoliduar 

dhe duhet të arrijë të identifikojë dhe të blejë ambiente 

zyrash për të gjitha dhomat rajonale, si dhe të aktivizojë 

departamentet e saj të trajnimit, publikimeve dhe etikës. 

Drejtuesit në nivel kombëtar e rajonal shprehën shqetësimin 

e tyre lidhur me mungesën e theksuar të punës kërkimore 

akademike dhe botimeve në komunitetin e avokatëve.     

konkluzionet kryesore

në grupin iii pati konsensus të gjerë që dHkasH të 

krijojë dhe financojë programin e trajnimit fillestar dhe 

atë vazhdues ligjor. Shumica e pjesëmarrësve ranë dakord 

që si Dhoma Kombëtare, ashtu edhe dhomat rajonale të 

avokatisë, duhet të jenë më aktive në zbatimin e Kodit të 

Etikës dhe në garantimin e disiplinës në këtë profesion. 

rekomandimet

•	 Të gjithë avokatët duhet të regjistrohen dhe të paguajnë 

taksat;  

•	 dhomat rajonale duhet të organizohen më mirë dhe të 

fillojnë të funksionojnë në mënyrë më autonome, pasi të 

jenë pajisur me zyra të përshtatshme dhe me personel 

të mjaftueshëm; 

•	 Nevojitet veprim i menjëhershëm për programin e 

trajnimit fillestar dhe vazhdues ligjor; dhe

•	 Duhet të realizohet një botim akademik për avokatinë. 

përmirësimi i programit të arsimimit vazHdues 

ligJor për avokatët

diskutimet

Shumica e pjesëmarrësve ndanë të njëjtin mendim se 

trajnimi fillestar dhe trajnimi vazhdues ligjor duhet të 

shihen të lidhur me njëri-tjetrin dhe të adresohen në 

mënyrë gjithëpërfshirëse. Diskutimet u përqendruan mbi 

mundësinë e shfrytëzimit të Shkollës së Magjistraturës si një 

vend i përshtatshëm për trajnimin e avokatëve. Shumica e 

pjesëtarëve të grupit propozuan krijimin e një shkolle ose 

qendre të veçantë për trajnimin e avokatëve, të financuar 

nga DhKASh, bazuar në përvojën italiane të Scuola 

Superiore dell’ Avocatura (Shkolla e Lartë e Avokatisë). Disa 

thanë se dhomat rajonale mund ta krijojnë dhe organizojnë 

vetë programin e arsimimit vazhdues ligjor, por atyre u 

mungojnë aktualisht ambientet dhe fondet e nevojshme.

Shumica e pjesëmarrësve ranë dakord se avokatët do të 

ishin të gatshëm dhe të aftë për të paguar vetë një pjesë 

të tarifës së trajnimit (deri në 30%), veçanërisht nëse 

programi i arsimimit vazhdues ligjor do të prezantohet si 

program i detyrueshëm. Përndryshe, do të jenë shumë të 

paktë ata që do të regjistrohen për këtë program, duke 

ndikuar kështu negativisht edhe në qëndrueshmërinë 

e tij. U diskutua edhe nevoja për të prezantuar një 

sistem kreditesh dhe stimujsh për programin. Shumica e 

pjesëtarëve të grupit  u shprehën dakord që ky program 

të mos ishte me zgjedhje, por një kriter në procesin 

e licencimit, përparimit akademik dhe promovimit 

profesional, në rast se do të ketë një kategorizim të 

avokatëve në të ardhmen. Gjithashtu, u sugjerua që 

pavarësisht se cili është organizatori (dhoma kombëtare 

apo rajonale), pjesa tjetër e kostos së zbatimit të këtij 

programi duhet të përballohet nga dhoma kombëtare dhe 

projekti juST i USAID.  

konkluzionet kryesore

pjesëtarët e grupit III e identifikuan unanimisht krijimin e 

programit fillestar dhe vazhdues ligjor si një prioritet ku 

duhet të përqendrohet menjëherë ndihma që do të jepet. 

një konkluzion tjetër ishte se këto programe duhet të 

bëhen të detyrueshëm përmes ndryshimeve në ligj ose në 

statutin e Dhomës Kombëtare të Avokatisë.   

rekomandimet

•	 Dhoma Kombëtare e Avokatisë duhet të krijojë një grup 

pune për Arsimimin vazhdues Ligjor (AvL);  

•	 Grupi i Punës duhet të vendosë se si duhet të 

organizohet dhe strukturohet ky program; 

•	 duhet të shihet edhe mundësia e nën-kontraktimit të 

instituteve/organizmave të specializuara në fushën e 

trajnimit; 

•	 Grupi i Punës duhet të identifikojë dhe të fillojë 

mbledhjen e fondeve për AvL-në; 

•	 AvL-ja duhet të paraprihet nga një vlerësim i nevojave 

për trajnim;  

•	 AvL-ja  duhet të vlerësohet dhe çertifikohet; 

•	 personat që trajnohen në kuadrin e avl-së duhet t’i 

nënshtrohen një provimi, për të cilin duhet të krijohet 

një sistem vlerësimi;  

•	 avl-ja duhet të kërkojë akreditim për të qenë kështu 

një program më i konsoliduar dhe i qëndrueshëm. 

konkluzionet për proJektin Just dHe Hapat e 

mëteJsHme

edhe pse shumë nga problemet e identifikuara nga 

pjesëtarët e grupit të punës duhet të adresohen nga 

institucione të tjera, si p.sh., shkollat juridike publike, 

Ministria e Arsimit, Administrata Tatimore etj., ekzistojnë 

një sërë aspektesh të arsimimit juridik dhe avokatisë që 

përfshihen brenda kuadrit të projektit juST. 

Përsa i përket nevojës për të forcuar shkollën juridike 

publike, projekti juST do të punojë për krijimin e 

mundësive për përvojë në klinikën ligjore, për të adresuar 

mungesën e aftësive praktike nga ana e studentëve të 

juridikut, si dhe për të koordinuar një sistem më të 

qëndrueshëm e më të shtrirë stazhi për ta. 

dHkasH mund të japë një kontribut të konsiderueshëm 

si për krijimin e programit të klinikës ligjore, ashtu edhe 

për ofrimin e mundësive të stazhit për studentët e 

juridikut.    

Në lidhje me avokatinë, projekti juST do të hartojë 

menjëherë një plan veprimi, nën drejtimin e DhKASh, 

për krijimin e Revistës së Avokatisë dhe programit të 

arsimimit vazhdues juridik. 

Ky plan veprimi duhet të jetë pjesë e një Memorandumi 

Mirëkuptimi ndërmjet DhKASh dhe USAID, ku do 

të përshkruhet ndihma që usaid do të japë për 

avokatinë, si dhe angazhimet e detyrimet e palëve në këtë 

marrëveshje.



Në përfundim të konferencës, raportues nga të tre grupet 

e punës paraqitën konkluzionet e diskutimeve të zhvilluara. 

Foto: roland tasHo

projekti Just mbeti tepër i 

kënaqur me nivelin e lartë të 

pjesëmarrjes në konferencë 

dhe veçanërisht nga pjesëmarrja 

e gjerë e aktorëve kyçë që mund 

të kontribuojë për një funksionim 

më të efektshëm të sistemit të 

drejtësisë. Konferenca pati dhe 

një mbulim të gjerë si në median 

televizive ashtu dhe në atë të 

shkruar, duke shënuar një kontakt 

të parë të suksesshëm të projektit 

me publikun e gjerë në Shqipëri.

Projekti juST përfitoi së tepërmi 

nga diskutimet e gjalla dhe 

konstruktive në tre grupet e punës 

për çështje të rëndësishme që 

lidhen me sistemin e drejtësisë. 

Ai do t’i përfshijë të gjitha 

rekomandimet që kanë lidhje me të 

në planet e ardhshme të veprimit të 

komponentëve të projektit.

Për më tepër, ekipi i projektit juST 

synon ta kthejë këtë konferencë në 

një takim periodik ku të mblidhen së 

bashku të gjithë aktorët e sistemit të 

drejtësisë. Konferencat e ardhshme 

do të organizohen për të shërbyer 

si një platformë për dialog dhe 

bashkëpunim, ashtu si dhe si një 

mekanizëm për të vlerësuar ecurinë 

e projektit juST dhe të përpjekjeve 

për reformë në sistemin e drejtësisë 

gjatë viteve në vijim.

“ Projekti JuST synon ta kthejë këtë 

konferencë në një takim periodik ku të 

mblidhen së bashku të gjithë aktorët e 

sistemit të drejtësisë në Shqipëri.”

pJesa e katërt

programi i usaid 

PËR FORCIMIN E SISTEMIT TË DREjTËSISË NË ShqIPËRI (juST)

Rr. “Ismail qemali”,  Nr. 32,  Kati i tretë,

tiranë 1000

Tel.: +355 4 22 77 910

Faks: +355 4 22 70 460

e-mail: office@ajssp.org.al

koHëzgJatJa e proJektit Just
tetor 2010 – tetor 2015

Programi pesëvjeçar i USAID për Forcimin e Sistemit të Drejtësisë 

në Shqipëri (juST) synon rritjen e transparencës, paanshmërisë 

dhe efektshmërisë në gjykata, konsolidimin e rolit mbikëqyrës dhe 

antikorrupsion të organizatave të shoqërisë civile dhe medias, si dhe 

forcimin e arsimimit juridik dhe avokatisë në Shqipëri.


